
GOUVÈNÈ HOCHUL KRITIKE POLITIK FEDERAL LA KI METE ASIRANS SANTE 
TIMOUN YO AN DANJE NAN NOUYÒK  

  
Nouvo gid federal la menase asirans Medicaid ak Child Health Plus pou plis pase 

750,000 timoun nan Nouyòk  
  
  

Gouvènè Kathy Hochul te avèti ke yon nouvo règleman federal menase entèwonp 
asirans sante pou plis pase 750,000 jèn timoun atravè Eta Nouyòk. Jodi a, Gouvènè a 
pibliye nouvo done nan nivo konte yo ki montre ke plizyè milye timoun nan chak konte 
ka pèdi asirans lè nouvo règleman Sant pou Sèvis Medicare ak Medicaid (Centers for 
Medicare and Medicaid Services, CMS) la antre an vigè an 2027.  
  
"Nouyòk pap rete san fè anyen pandan gouvènman federal la ap mete asirans sante 
timoun yo an danje," Gouvènè Hochul te deklare. "Politik mal gide sa a menase 
pwogrè nou te fè pou kenbe timoun piti yo konekte ak swen pandan ane ki pi kritik nan 
devlopman yo. Nou pral sèvi ak tout zouti ki disponib pou pwoteje aksè a Medicaid ak 
Child Health Plus pou plis pase 750,000 timoun nan tout Eta Nouyòk ki depann de li 
pou yon bon kòmansman nan lavi."  
  
Nouyòk fèk mete an plas yon règleman ki asire pwoteksyon kontinyèl pou timoun depi 
nesans rive nan laj sizan ki enskri nan Medicaid ak Child Health Plus, pou pwoteje yo 
kont pèt pwoteksyon akòz chanjman nan sitiyasyon familyal yo. Diferans nan kouvèti 
asirans pou timoun piti yo ka prejidis pou sante ak byennèt alontèm yo. Eksperyans sa 
yo ka gen enplikasyon negatif alontèm pou sante mantal ak fizik timoun yo, nivo 
edikasyon yo, ak sekirite finansye yo.  
  

Yon lèt ki soti nan CMS te dekri desizyon gouvènman federal la pou elimine pwogram ki 
bay pwoteksyon Medicaid kontinyèl pou popilasyon vilnerab yo, tankou nouvo inisyativ 
Nouyòk la. Lèt CMS la pa revoke finansman an imedyatman oswa mete fen nan 
pwogram nan, men li endike ke ofisyèl federal yo pap sipòte ekstansyon oswa apwouve 
inisyativ ki menm jan an pou pwogram ki bay asirans sante a. Règleman sa a, ki te 
aplike an janvye 2025, te apwouve anba yon egzansyon demonstrasyon federal 1115, 
asire aksè koyeran a swen medikal pou timoun yo, kèlkeswa chanjman akoutèm nan 
revni fanmi an.  
  



Komisè Sante Eta Nouyòk la, Doktè James McDonald, te deklare, "Timoun yo 

merite tout opòtinite pou yo grandi an sante epi pou yo reyisi. Asire yo gen aksè a 
asirans sante pandan ane devlopman kritik yo a se alafwa yon bon bagay pou fè epi 
yon bon envestisman nan sante piblik. Depatman an rete angaje nan pwoteje sante ak 
byennèt rezidan ki pi jèn ak pi vilnerab nan Nouyòk yo."  
  
Senatè Charles Schumer te deklare, "Rediksyon nan swen sante pou timoun ki poko 

gen sizan se yon gwo mechanste. Nouvo politik administrasyon Trump la pral menase 
asirans sante pou plis pase 750,000 timoun nan tout kwen nan Nouyòk. Avèk "Gwo 
Trayizon Lèd" Trump la ki deja pare pou fè lopital lokal nou yo mal epi mete plizyè 
milyon Nouyòkè deyò nan asirans sante yo, li pa fè sans pou nou vize pi piti timoun nou 
yo epi kite yo san pwoteksyon yo. M ap goumen ak tout fòs mwen pou pwoteje aksè 
pou timoun nou yo ka kòmanse lavi yo ak swen sante yo merite a."  
  
Senatè Kirsten Gillibrand te deklare, "Timoun nan Nouyòk ak atravè peyi a merite 

aksè a swen sante ki gen kalite siperyè ak fyab. Règleman sa a pral mete pwoteksyon 
yo an danje epi li pral fè timoun nou yo mal. M ap konbat nenpòt tantativ pou retire 
swen sante nan men timoun nou yo ak moun ki pi vilnerab nan kominote nou yo, epi 
mwen ankouraje administrasyon Trump la pou l ranvèse desizyon destriktif sa a anvan li 
lakòz domaj dirab pou timoun piti ak fanmi yo."  
  
Reprezantant Nydia M. Velázquez, te deklare, "Premyèman, Repibliken yo te adopte 
Pwojè Lwa Big Chanpwèl la pou detwi Medicaid e kounye a y ap vize asirans sante 
timoun yo. Retire asirans pou plis pase mwatye yon milyon timoun nan Nouyòk mete 
sante jenerasyon k ap vini yo an danje epi menase defèt plizyè deseni pwogrè eta nou 
an te fè pou asire fanmi ki gen ti revni yo gen aksè san rete ak swen. Nou pa ka kite 
Repibliken yo jwe politik ak lavi pitit nou yo. Nou dwe pwoteje asirans sante kontinyèl 
pou chak timoun depi nesans rive jis nan premye ane yo, paske avni yo depann de sa."  
  
Reprezantant Yvette D. Clarke te deklare, "Repibliken yo fèk fè pi gwo rediksyon nan 

swen sante nan listwa, yon konplo pou ranpli pòch milyadè yo sou do pitit nou yo. 
Okenn timoun nan Nouyòk—oswa okenn kote nan Etazini—pa ta dwe pèdi aksè ak 
swen sante paske yon politik federal ki mechan ak mal gide te retire li nan men yo. 
Retire asirans pou plis pase mwatye yon milyon timoun pa sèlman san kè, men se yon 
atak dirèk sou valè nou renmen yo: ke chak timoun merite yon bon kòmansman an 
sante epi ke swen sante se yon dwa, pa yon privilèj. Demokrat yo ap fè tout sa ki nan 
pouvwa nou pou nou konbat atak sa a sou popilasyon ki pi vilnerab nou yo, epi mwen 
fyè pou m wè Gouvènè Hochul ap mennen bak sa lakay nou. Mwen pral kontinye travay 
pou timoun Brooklyn ak Nouyòk yo pou asire yon aksè ekitab a Medicaid ak Child 
Health Plus."  
  
Reprezantan Paul Tonko te deklare, "Nenpòt politik ki retire swen sante nan men 

timoun yo mechan, san sans, epi li pa akseptab ditou. Aksyon san reflechi sa a 
administrasyon Trump la menase pwoteksyon pou plis pase mwatye yon milyon timoun 
nan tout eta a, ki gen ladan prèske 25,000 nan Rejyon Kapital la sèlman. Timoun nou 
yo se avni eta sa a ak nasyon nou an, epi yo merite pi bon pase pou yo rete san swen 



yo bezwen pou grandi ak pwospere. Apre swadizan 'Bèl Pwojè Lwa', mwen angaje m 
pou m travay kole ak Gouvènè Hochul ak lidè atravè Nouyòk pou asire ke chak timoun 
nan eta nou an gen aksè a swen yo bezwen e yo merite a."  
  
Reprezantan Hakeem Jeffries te deklare, "Mechanste Donald Trump ak konplis 
Repibliken li yo pa gen limit. Premyèman, yo te fòse adopte Lwa "Pwojè Lwa Chanpwèl" 
yo a, ki te fè plizyè milyon granmoun aje, fanmi ak moun andikape mal, pou yo te ka 
redui taks pou donatè milyadè yo. Kounye a, y ap vize swen sante plis pase 750,000 
nan pi jèn Nouyòkè nou yo. Mwen rekonesan anvè Gouvènè Hochul pou detèminasyon 
li pran pou l kanpe kont dènye atak ekstrèm sa a sou byennèt Nouyòkè yo. Demokrat 
nan Chanm lan p ap pran repo jiskaske efò sa yo echwe epi tout patisipan nan konplo 
toksik sa a rann kont."  
  
Reprezantan Grace Meng te deklare, "Medicaid se yon liy sovtaj pou plizyè milye jèn 

timoun ak fanmi yo, sitou nan kominote tankou Queens. Anplis mete pwoteksyon swen 
sante an danje pou 1.5 milyon Nouyòkè, li pa akseptab pou dekonekte dè santèn milye 
timoun nan pwoteksyon swen sante pandan ane ki pi kritik nan devlopman yo. 
Pwogram tankou Medicaid ak Child Health Plus pa gaspiyaj gouvènman an. Yo bay 
swen ki sove lavi, swen abòdab ke fanmi yo konte sou li. Nou dwe kontinye goumen 
pou pwoteje timoun ki nan zòn nan Queens ak nan tout Eta Nouyòk kont rediksyon 
devastatè sa yo."  
  
Reprezantan Joe Morelle te deklare, "Adopsyon pwojè lwa bidjè Donald Trump la se 
yon trayizon totalman kont fanmi k ap travay yo, e prèske twa ka milyon timoun nan Eta 
Nouyòk pral pèdi asirans sante kòm rezilta. Repibliken yo ak Donald Trump plis 
konsantre sou rediksyon taks pou zanmi bilyonè yo pase sou sante ak byennèt lavni 
Etazini—se yon bagay ki pa akseptab. Mwen rejwenn kòlèg Demokrat mwen yo ki soti 
nan Eta Nouyòk ak atravè peyi a pou goumen kont rediksyon danjere sa yo. Nou tout 
merite pi bon."  
  
Reprezantan Dan Goldman, te deklare, "Donald Trump ap eseye pran swen sante plis 
pase mwatye yon milyon timoun nan Nouyòk lè li demoli pwogram ki bay asirans sante 
pou timoun depi nesans rive nan sizan. Sa a se yon atak ensousyan, volontè sou 
timoun pandan ane ki pi kritik ak pandan moman fòmasyon nan lavi yo. Nouyòk pral 
konbat tout tantativ mechan administrasyon Trump la fè pou fè timoun nou yo mal 
oubyen pou retire resous ki ka sove lavi yo pou siviv ak devlope."  
  
Reprezantan George Latimer, te deklare, "Mwen te vote kont Pwojè Lwa Chanpwèl la 

paske li pa akseptab pou yo koupe swen sante pou bay moun ki iltra rich yo rediksyon 
taks. Pafwa Medicaid ak CHIP se sèl opsyon pou timoun ki pi vilnerab yo. Mwen 
konnen Gouvènè a ak Eta Nouyòk la ap fè tout sa yo kapab pou ranpli twou vid ki 
genyen yo, men sa ka gen yon konsekans pou lòt pwogram priyoritè yo. Pa gen dout, 
Nouyòkè yo pral santi doulè a akòz mank respè Donald Trump ak Repibliken yo nan 
Kongrè a."  
  



Manm Kongrè John W. Mannion te deklare, "Retire asirans sante nan men timoun yo 

se yon bagay ki ensousyan e ki mechan. Mwen kanpe avèk Gouvènè Hochul pou m 
opoze ak rediksyon devastatè sa yo, ki ta menase byennèt plis pase 750,000 timoun 
atravè Nouyòk, ki gen ladan apeprè 25,000 nan NY-22. M ap kontinye goumen nan 
Washington pou pwoteje swen sante timoun yo paske chak timoun merite yon bon 
kòmansman nan lavi ak yon chans ki jis."  
  
Lidè Majorite Sena a, Andrea Stewart-Cousins, te deklare, "Menase asirans sante 
pou plis pase 750,000 timoun nan Nouyòk se pa sèlman yon move politik, se yon echèk 
flagran nan responsablite moral. Li retire plizyè ane pwogrè pou bay sitwayen nou yo ki 
pi jèn ak pi vilnerab yo pwoteksyon. 7 manm Repibliken Kongrè a ki soti Nouyòk yo te 
desevwa elektè yo epi yo pa te pwoteje popilasyon ki pi vilnerab nou yo."  
  
Senatè eta a, Roxanne J. Persaud, te deklare, "Antanke Prezidan Komite Sèvis 
Sosyal Sena a, li pa akseptab pou m chita san fè anyen pandan gouvènman federal la 
ap retire pwogram ki bay timoun ki pi vilnerab nou yo aksè a asirans sante. Chanjman 
politik sa a kapab menase sante, devlopman ak siksè nan avni 750,000 timoun - sitou 
sa yo ki nan kominote ki gen revni ba yo. Mwen kanpe ansanm ak Gouvènè Hochul ak 
Lidè Majorite Sena a Stewart-Cousins pou sonnen alam lan epi pou repouse politik 
danjere ak kriyèl sa yo."  
  
Prezidan Asanble a Carl Heastie te deklare, "Repibliken yo ka bay manti oswa 
defòme vrè enpak pwojè lwa sa a otan yo vle, men done yo sonnen vre - pwojè lwa sa a 
pral devaste kominote nou yo nèt. Timoun nou yo se pi gwo kado nou an – avni peyi 
nou an – epoutan Repibliken yo deside pòch donatè rich yo pi enpòtan pase kenbe jèn 
ki pi vilnerab nou yo an sekirite epi an sante. Mwen degoute ankò pa sèt manm 
Repibliken Kongrè Nouyòk yo ki te sipòte pwojè lwa sa a pou yo te ka make anpil pwen 
politik pandan kominote yo ap sibi konsekans yo."  
  
Manm Asanble Amy Paulin, te deklare, "Posibilite pou plis pase 24,000 timoun nan 

Westchester—ak plis pase 750,000 atravè Nouyòk—gen asirans sante yo ki an danje 
se yon bagay devastatè -- epi tou senpleman san kè. Règleman sa a pral mete sante ak 
byennèt moun ki pi jèn ak pi vilnerab nou yo an danje, epi yo pral santi konsekans yo 
pou tout lavi. Nou ta dwe fè tout sa nou kapab pou pwoteje timoun yo—pa retire swen 
yo bezwen pou yo grandi an sante ak fò."  
  
Manm Asanble, Andrew Hevesi, te deklare, "Eta Nouyòk te gen anpil siksè nan efò li 
fèk fè pou asire pwoteksyon swen sante kontinyèl pou timoun depi nesans rive nan laj 
sizan. Lèt ki soti nan Sant pou Sèvis Medicare ak Medicaid (CMS) la ki endike ke 
gouvènman federal la pral menase asirans sante pou plis pase 750,000 timoun atravè 
Nouyòk la brital menm jan li pa nesesè. Bon politik piblik ekonomize lajan kontribyab yo 
epi ede moun. Nouvo wont sa a ki soti nan gouvènman federal la pral frape kontribyab 
yo ak depans ki te ka evite e ki pa nesesè epi li pral lakòz domaj reyèl sou timoun ak 
fanmi Nouyòk yo."  
  



Manm Asanble Maritza Davila te deklare, "Antanke Prezidan Komite Sèvis Sosyal 

Asanble a, mwen pa konprann desizyon gouvènman federal la pou elimine pwogram ki 
bay pwoteksyon Medicaid kontinyèl pou popilasyon ki pi vilnerab nou yo. Nan yon 
moman kote Nouyòk ap pran mezi solid—tankou dènye inisyativ nou an pou garanti 
asirans sante san entèripsyon pou timoun depi nesans rive nan sizan—li pa akseptab 
pou politik federal la ale nan direksyon opoze a. Pwogram sa yo pa sèlman "Asirans"; 
yo se envestisman nan sante, estabilite ak ekite. Nou ta dwe elaji aksè a swen, pa 
elimine pwogram ki reyisi yo piti piti epi mete an danje pwoteksyon pou plis pase 
750,000 timoun nan Nouyòk."  
  
Nouvo règleman sa a vini anplis enpak devastatè ke yo deja konnen sou Pwojè Lwa 
Chanpwèl Repibliken yo sou Eta Nouyòk, epi rediksyon bidjètè nan swen sante ak lòt 
benefis yo pral fè tout Nouyòkè yo mal. Chanjman yo pral elimine pwoteksyon asirans 
pou plizyè milyon Nouyòkè, destabilize pwogram asirans sante nan tout eta a, epi gen 
yon enpak fiskal jeneral sou Eta a ak sistèm swen sante Nouyòk la ki prèske 13 milya 
dola pa ane.  
  
Chanjman sa yo pral fè li pi difisil pou founisè swen sante nan tout eta a kontinye opere, 
sa ki pral fè li pi difisil pou tout Nouyòkè jwenn swen lè yo bezwen li. Ou ka jwenn plis 
enfòmasyon sou enpak devastatè lejislasyon an sou Nouyòk isit la ak isit la.  
  
Yo mete ajou detay sou konte a epi kounye a li reflete dènye chif enskripsyon yo pou 
popilasyon total 0-6 zan nan Medicaid ak CHP. Total enskripsyon an desann rive nan 
750K.  
  

KONTE  CHP  MEDICAID  TOTAL  

ALBANY  1,607  7,244  8,851  

ALLEGANY  216  1,275  1,491  

BROOME  989  5,726  6,715  

CATTARAUGUS  420  2,328  2,748  

CAYUGA  516  1,969  2,485  

CHAUTAUQUA  568  3,972  4,540  

CHEMUNG  390  2,578  2,968  

CHENANGO  361  1,433  1,794  

CLINTON  468  1,770  2,238  

COLUMBIA  358  1,171  1,529  

CORTLAND  288  1,363  1,651  

DELAWARE  238  989  1,227  

DUTCHESS  1,479  5,676  7,155  

ERIE  4,116  26,045  30,161  

ESSEX  232  645  877  

FRANKLIN  250  1,250  1,500  

FULTON  391  1,749  2,140  

GENESEE  386  1,442  1,828  

GREENE  304  1,053  1,357  

HAMILTON  23  72  95  

HERKIMER  457  1,670  2,127  

JEFFERSON  609  3,074  3,683  

LEWIS  234  666  900  

LIVINGSTON  357  1,122  1,479  

MADISON  404  1,434  1,838  

MONROE  4,518  20,885  25,403  

MONTGOMERY  328  1,788  2,116  

NASSAU  6,973  26,550  33,523  

NIAGARA  1,033  5,650  6,683  

ONEIDA  1,430  7,464  8,894  

ONONDAGA  2,432  13,350  15,782  

ONTARIO  695  2,107  2,802  

ORANGE  3,658  19,346  23,004  

ORLEANS  235  1,225  1,460  

OSWEGO  612  3,585  4,197  

OTSEGO  334  1,191  1,525  

PUTNAM  374  1,471  1,845  

RENSSELAER  853  4,016  4,869  

ROCKLAND  5,482  26,177  31,659  

ST. LAWRENCE  1,265  2,652  3,917  

SARATOGA  1,161  3,445  4,606  



SCHENECTADY  153  5,276  5,429  

SCHOHARIE  91  659  750  

SCHUYLER  207  355  562  

SENECA  557  738  1,295  

STEUBEN  524  2,750  3,274  

SUFFOLK  8,594  37,314  45,908  

SULLIVAN  527  3,616  4,143  

TIOGA  292  1,265  1,557  

TOMPKINS  364  1,551  1,915  

ULSTER  939  3,898  4,837  

WARREN  455  1,406  1,861  

WASHINGTON  505  1,511  2,016  

WAYNE  715  2,300  3,015  

WESTCHESTER  3,806  20,642  24,448  

WYOMING  247  859  1,106  

YATES  165  509  674  

BRONX  5,112  82,561  87,673  

KINGS  14,225  127,242  141,467  

NEW YORK  2,715  32,580  35,295  

QUEENS  12,061  89,219  101,280  

RICHMOND  2,016  16,017  18,033  

TOTAL  101,314  650,886  752,200  

